
АЛҒЫ СӨЗ 

 

 Университетте Қазақстан Республикасының «Сыбайлас жемқорлыққа қарсы іс-

қимыл туралы» Заңының орындалуын және жоғары және жоғары оқу орнынан кейінгі 

білім беру сапасын қамтамасыз ету үшін заң басқармасы қарамағында комплаенс қызметі 

құрылған. Университетте комплаенс қызметімен сыбайлас жемқорлыққа қарсы мәдениетті 

қалыптастыру талаптарын әзірленді, факультеттерде Саналы ұрпақ клубтары құрылған. 

Университет Ректорының 05.09.2025 ж. №01/001 өкімімен бекітілді және іске 

енгізілді. 

ГЛОССАРИЙ 

 

Академиялық адалдық – оқыту мен бағалауда жеке адалдықты дамытатын 

құндылықтар мен қағидаттардың жиынтығы. Сондай-ақ жазбаша бақылау жұмыстарын, 

емтихандарды, эсселерді, зерттеулерді, презентацияларды орындау кезінде лайықты 

мінез-құлық ретінде түсіндірілуі мүмкін. 

Антиплагиат – ғаламтор желісіндегі ашық көздерден және басқа да көздерден 

алынған мәтіндік құжаттарды тексеруге арналған бағдарламалық-аппараттық кешен. 

Ақшаның ізін жасыру – қылмыстық жолмен алынған ақшаны заңды етіп алу 

немесе жасыру әрекеті арқылы жүзеге асырылатын әрекеттер. 

Бұрмалау – академиялық жазбаларды немесе басқа да құжаттарды; деректерді 

(ғылыми эксперимент кезіндегі бақылауларды, жазбаларды, сауалнама нәтижелерін 

қолдан жасауды); академиялық жұмыстағы қолдарды; академиялық жұмысты әдейі 

қолдан жасау немесе бүлдіру.  

Жасыру – академиялық өнімде жалған мәліметтер беру; зерттеулер мен 

эксперименттердің деректері мен нәтижелерін ауыстыру; зерттеу барысында алынған 

жалған ақпарат беру. 

Қайталау – егер білім алушы оның авторы болып табылса да, ПОҚ-ның алдын ала 

рұқсатынсыз басқа курста бұрын бағаланған кез келген жұмысты өзінің жеке, ішінара 

немесе толық жұмысы ретінде ұсыну әрекетін қоса алғанда, әртүрлі бағалау және талаптар 

шеңберіндегі бір жұмысты таныстыру. 

Көшіру – білім алушының немесе қызметкердің өзгенің зияткерлік өнімін көшіруді 

білдіретін теріс пиғылды мінез-құлқы.  

Көпке созушылық – пара алу мақсатында істі әдейі созу, күшпен алушылық түрі. 

Қорқытып алушылық – әрекет етуге немесе әрекетсіздікке айырбас ретінде 

адамды ақша төлеуге немесе басқа құнды байлықтарды беруге мәжбүрлеу. Осы 

мәжбүрлеу қысым көрсету, оның ішінде моральдық қысым көрсету арқылы да жүзеге 

асырылуы мүмкін. 

Мүдделер қақтығысы – мемлекеттік функцияларды орындауға уәкілеттік 

берілген адамдарға теңестірілген адамдардың жеке мүдделері мен олардың лауазымдық 

өкілеттіктері арасындағы қайшылық, мұндай жағдайда аталған адамдардың жеке 

мүдделері олардың өздерінің лауазымдық міндеттерін орындамауына және (немесе) 

тиісінше орындамауына әкеп соғуы мүмкін. 

Мүліктік пайда – қызметтік өкілеттіліктерді асыра пайдалану арқылы заңсыз 

алынған табыс, материалдық құндылықтар, сыйлықтыр. 

Непотизм (тамыр-таныстық) – өз билігін және іскерлік байланыстарды нығайту 

мақсатында туыстарға, таныстарға және достарға табысты лауазымдарды, шен, 

жылжымайтын мүлік беру, солайша шешім қабылдарда пайдаланылатын борышкерлер –

бағыныштылар мен әріптестер жүйесін қалыптастыру. 

Парақорлық – мемлекеттік қызметкер (немесе оған теңестірілген адам) өз немесе 

бөтеннің мүдделерінде тікелей немесе жанама түрде пара алатын, алуға уәде беретін 

немесе алуға келісетін, өкілеттігін орындау кезінде  пара беруді талап ететін немесе 

заңсыздыққа итермелейтін әрекет. 

Паралау –  өз өкілеттігін орындауда қалаулы заңды әрекет немесе әрекетсіздік 

үшін немесе осы нәтижеге қол жеткізу мақсатымен делдалға,  мемлекеттік қызметкерге 

немесе оған теңестірілген адамға тікелей немесе жанама пара беруге ұсыныс, уәде 

берумен байланысты әрекеттер. 

Парасаттылық – бұл білім беру процесіне қатысушылардың және білім беру 

мекемелерінің сыбайлас жемқорлық тәуекелдері мен көріністерін болдырмайтын, кәсіптік 

ортаны қалыптастыратын және нығайтатын, оларға осындай мінез-құлықты ұстануға 

мүмкіндік беретін құндылықтар мен қағидаттарға сәйкес әрекет етуге тұрақты 

міндеттемесі. 

Педагогикалық комплаенс – әдеп нормаларын бұзушылықтардың мониторингі 

мен профилактикасына, педагог имиджін және білім беру ұйымының беделін сақтауға 

бағытталған бастамалар кешені. 

Сыбайлас жемқорлық – (лат. corruptio - сындыру, құрту, бүлдіру) қоғам игілігі 

мен мемлекеттік мүдделерге нұқсан келтіретін, жеке мақсаттарға жетуге олжа, 

артықшылық алу үшін мемлекеттік билікті, лауазымды, мәртебені асыра пайдалануда 

көрінетін этикалық және құқықтық бұзушылықтардың жиынтығы бар әлеуметтік 

құбылыс. 

Сыбайлас жемқорлықтың алдын алу – сыбайлас жемқорлыққа қарсы іс-қимыл 

субъектілерінің алдын алу шаралары жүйесін әзірлеу және енгізу арқылы сыбайлас 

жемқорлық құқық бұзушылықтар жасауға ықпал ететін себептер мен жағдайларды 

зерделеу, анықтау, шектеу және жою жөніндегі қызметі. 

Сыбайлас жемқорлыққа қарсы комплаенс – субъектісі бөлімшелерінің біріне 

жүктелетін тиісті ұйымның және оның қызметкерлерінің Қазақстан Республикасының 

Сыбайлас жемқорлыққа қарсы іс-қимыл саласындағы заңнамасын сақтауын қамтамасыз 

ету жөніндегі функция. 

Сыбайлас жемқорлық құқық бұзушылық – бұл «Сыбайлас жемқорлыққа қарсы 

күрес туралы» ҚР Заңы,  сонымен қатар заңдарда белгіленген тәртіптік, әкімшілік және 

қылмыстық жауапкершілікке әкеп соқтыратын, сыбайлас жемқорлықпен байланысты 

немесе сыбайлас жемқорлыққа жағдай туғызатын әрекеттердің өзге заңдарымен 

қарастырылатын іс-әрекет.  

Сыбайлас жемқорлық тәуекелі – сыбайлас жемқорлық құқық бұзушылықтар 

жасауға ықпал ететін себептер мен жағдайлардың туындау мүмкіндігі; 

Сөз байласу – басқа білім алушы үшін тексеруге және бағалауға жататын кез 

келген академиялық жұмысты орындау 

 

 

1. ЖАЛПЫ ЕРЕЖЕЛЕР 

 

1.1. Осы Ш.Мұртаза атындағы Халықаралық Тараз университетінің  (бұдан әрі - 

Университет) ашықтықты және айқындықты қамтамасыз ету жөніндегі жемқорлыққа 

қарсы стандарты (бұдан әрі - Стандарт) «Сыбайлас жемқорлыққа қарсы іс-қимыл туралы» 

2015 жылғы 18 қарашадағы Қазақстан Республикасы Заңына,  Қазақстан 

Республикасының сыбайлас жемқорлыққа қарсы саясатының 2022-2026 жылдарға 

арналған тұжырымдамасына және Қазақстан Республикасының сыбайлас жемқорлыққа 

қарсы заңнамалық актілеріне сәйкес әзірленген.  

1.2. Сыбайлас жемқорлыққа қарсы Стандартын университеттің Заң басқармасы 

әзірледі. 

1.3. Стандарт сыбайлас жемқорлыққа жол бермеу үшін университет 

қызметкерлеріне пайдалануына ұсынылады. 

1.4. Сыбайлас жемқорлыққа қарсы Стандартының негізгі қағидаттары 

төмендегідей: 

1) адалдық – білім алушылардың оқу жұмысының бағаланатын және 

бағаланбайтын түрлерін адал және әдепті орындау;  

2) автордың және оның мирасқорларының құқықтарын қорғауын жүзеге асыру – 

бөгде сөзді, ойды дұрыс тарату және бағаланатын жұмыстардағы ақпараттың 

дереккөздерін көрсету арқылы авторлықты растау және авторлық құқықтың объектісі 

болып табылатын шығармаларды қорғау;  

3) ашықтық – айқындық, өзара сенім білдіру, білім алышулар мен оқытушылар 

арасында ақпаратпен және идеялармен ашық бөлісу;  

4) білім алушылардың құқықтары мен бостандықтарын құрметтеу – пікірлер мен 

идеялардың еркін айтылу құқығы;  

5) теңдік – әрбір білім алушы академиялық адалдық қағидаларын ұстануды және 

оларды бұзу үшін тең жауапкершілікті қамтамасыз етеді. 

1.5. Осы Сыбайлас жемқорлыққа қарсы стандарттарды қолдану және орындау: 

1) Қазақстан Республикасының сыбайлас жемқорлыққа қарсы заңнамасын және 

университеттің  жарғысында көзделген функцияларын іске асыру кезінде қолданылады; 

2) университеттің барлық қызметкерлері орындауға міндетті; 

3) Стандартты орындау кезіндегі іс-қимылдарға әр қызметкер жеке жауап береді.  

1.6. Осы Стандарт университет қызметкерлерінің сыбайлас жемқорлық 

бұзушылықтардың алдын алуға бағытталған әрекеттер мен шешімдерді мүлтіксіз 

сақтауды айқындайды. 

1.7. Осы Стандарт қағидаттарына негізделе отырып, университет қызметкерлері 

сыбайлас жемқорлыққа қарсы іс-қимылын азаматтық-құқықтық қатынастар шеңберіндегі 

орындайды. 

 

2. УНИВЕРСИТЕТ ПРОФЕССОР-ОҚЫТУШЫЛАРЫ МЕН 

ҚЫЗМЕТКЕРЛЕРІНІҢ МІНЕЗ-ҚҰЛЫҚ ЕРЕЖЕЛЕРІ 

 

2.1. Қазақстан Республикасының Конституциясы мен заңдарының талаптарын, ҚР 

Ғылым және жоғары білім министрлігінің нормативтік-құқықтық актілерін, 

университеттің ішкі нормативтік құжаттарын сақтау; 

2.2. Қазақстан халқының бірлігі мен елдегі, ұлтаралық келісімді нығайтуға ықпал 

ету, мемлекеттік және басқа тілдерге, салт-дәстүрлеріне құрметпен қарау; 

2.3. Адал, әділ болу, әріптестермен, серіктестермен, білім алушылармен қарым-

қатынаста жалпы қабылданған моральдық-этикалық нормаларды сақтау, сыпайылық пен 

әдептілік таныту; 

2.4. Кемшіліктерді жою және өз қызметін жақсарту; 

2.5. Қызметтік жағдайды жеке сипаттағы мәселелерді шешу үшін пайдаланбау 

және университеттің басқа қызметкерлері мен құрылымдық бөлімшелерінің қызметіне 

теріс әсер етпеу; 

2.6. Шындыққа сәйкес келмейтін мәліметтерді таратпау; 

2.7. Заңда тәртіптік, әкімшілік немесе қылмыстық жауапкершілік көзделген теріс 

қылықтар мен өзге де құқық бұзушылықтар жасауға жол бермеу; 

2.8. Университеттің меншігін қызметтік мақсатта ұтымды, тиімді пайдалану және 

мүліктің сақталуын қамтамасыз ету.  

3. УНИВЕРСИТЕТ ҚЫЗМЕТКЕРЛЕРІ ӨЗ ҚҰЗЫРЕТІ ШЕҢБЕРІНДЕ 

БАСҚАРУШЫЛЫҚ  ЖӘНЕ ӨЗГЕ ДЕ ШЕШІМДЕРДІ ДАЙЫНДАУ ЖӘНЕ 

ҚАБЫЛДАУ  

 

3.1. Тікелей немесе тікелей басшыға мүдделер қақтығысының туындауы, қызметтік 

міндеттерін атқару кезінде жеке мүдделілік, сыбайлас жемқорлық мінез-құлқына көндіру 

және сыйлықтар алу туралы баяндау; 

3.2. Әріптестеріне, басшыларына және өзге де лауазымды тұлғаларға сыйлықтар 

бермеу; 

3.3. Сыбайлас жемқорлыққа қарсы іс-қимылда, сыбайлас жемқорлық құқық 

бұзушылықтарды ашуда белсенділік таныту; 

3.4. Өздеріне белгілі болған сыбайлас жемқорлық фактілері туралы басшылыққа 

жазбаша түрде дереу баяндау; 

3.5. Университеттің іскерлік беделін көтеру, жоғары оқу орнының құқықтары мен 

заңды мүдделеріне қайшы келетін қызметке қатысудан бас тарту, университеттің ар-

намысы мен қадір-қасиетін сақтау; 

3.6. Белгіленген қарым-қатынас тәртібі мен талаптарды бұзатын заңсыз 

өтініштермен әріптестер мен басшыларға жүгінуден бас тарту және олардың бейтарап 

қызметтік шешім қабылдауына әсер ету;  

3.7. меритократия қағидаттарына сәйкес қызметкерлердің қызметтік сатысы 

бойынша ілгерілеуін қамтамасыз ету; 

3.8. Қазақстан Республикасының заңдарында тәртіптік, әкімшілік немесе 

қылмыстық жауапкершілік көзделген іс-әрекеттерді жасауға жол бермеу; 

3.9. Әрбір қызметкер қызметтік міндеттерін орындаған кезде іскерлік этикет пен 

ресми мінез-құлық ережелерін сақтауға, университеттің жарғысы мен ішкі тәртіп 

ережелерін, басқа да нормативтік-құқықтық актілерді мүлтіксіз орындауға міндетті; 

3.10. Жақын туыстық қатынастардағы қызметкер тікелей бағыныстылығымен 

немесе бақылауымен лауазымға орналаспау; 

3.11. Табыс алуға байланысты кәсіпкерлік және өзге де қызметті жүзеге асыруда 

біреуге жәрдем көрсетуден бас тарту; 

3.12. Үшінші тұлғалардың мүдделерін білдіруден және лоббизм жасаудан, сол 

сияқты олардың атынан әрекет жасаудан бас тарту; 

3.13. Қызметтік емес немесе жеке тапсырмаларды орындау үшін қарамағындағылар 

мен студенттерді тартуға жол бермеу; 

3.14. Әріптестерінен жоғары құқықтық және сыбайлас жемқорлыққа қарсы 

мәдениетті сақтауды қолдау және талап ету. 

 

4. БІЛІМ БЕРУ ҚЫЗМЕТТЕРІН КӨРСЕТУ КЕЗІНДЕ УНИВЕРСИТЕТ 

ПРОФЕССОР-ОҚЫТУШЫЛАРЫНА ҰСЫНЫМДАР 

 

4.1. Білім беру қызметтерін көрсету сапасын арттыру бойынша тұрақты негізде 

шаралар қабылдау; 

4.2. Білім алушыларға қатысты өзінің лауазымдық өкілеттіктерін асыра 

пайдаланбау, білім алушыларға біржақты қарауға жол бермеу; 

4.3. Әріптестер мен білім алушылардың қадір-қасиетін кемсітпеу, балағат сөздерді 

қолданбау; 

4.4. Университет басшылығының шешімдері және оның бөлімшелерінің қызметі 

туралы дұрыс емес ақпарат таратпау; 

4.5. Білім алушылардан сыйлықтар немесе ақшалай сыйақылар қабылдамау; 

4.6. Өз іс-әрекеттерімен қоғам тарапынан негізделген сынға себеп бермеу, оған 

төзімділік таныту, кемшіліктерді жою және кәсіби қызметін жақсарту үшін жұмыс жасау; 

4.7. Қызметтік өкілеттіктерін орындау кезінде жоғары мәдениетті, жауапкершілікті, 

адалдықты, академиялық адалдықты және объективтілікті көрсету. 

 

5. СТАНДАРТ ҚАҒИДАТТАРЫ 

5.1. Ақпараттық ашықтық қағидаты 

- ақпараттық ашықтық қағидаты (ақпараттың шынайылығы, уақытылы 

жариялануы); 

- ресми интернет-сайтта ақпаратты ашу;  

- ашық деректер режимін пайдалану (деректерді одан әрі автоматты өңдеу үшін 

жарамды оқылатын түрде жариялау);  

- азаматтар мен қоғамдық ұйымдардың өтініштерін өңдеу;  

- бұқаралық ақпарат құралдарымен өзара іс-қимыл; ақпараттық агенттіктер мен 

БАҚ көмегімен ақпаратты ашу; 

- барлық мүшелерді ақпараттандыру (оқытушылар, қызметкерлер, білім 

алушылар): жаңалықтарды, әлеуметтік маңызы бар ақпаратты, фото - және бейне 

есептерді жариялау;  

- баспасөз конференциясы, көпшілік алдында сөз сөйлеу және мүдделі тұлғалармен 

жеке кездесулерді хабардар ету. 

 5.2. Қол жетімділік және түсініктік қағидаты  

 - жоспарлар, шешімдер, бағдарламалар, қабылдау үшін қарапайым және 

қолжетімді формада ұсыну; 

 - университет қызметінің мақсаттарын, міндеттерін, жоспарларын және 

нәтижелерін стейкхолдерлерге түсінікті жеткізу;  

- университет бойынша қабылданған бағдарламаларды, саясаттарды және оларды 

іске асыру туралы ақпаратты кеңінен электрондық түрде жариялау; 

- түсіндірмелерді дайындау кезінде іс жүзінде маңызды ережелерді (бастамаларды, 

құжаттарды) инфографика, презентациялық материалдар, бейне және аудио жазбалар 

пайдалану; 

- коммуникациялардың түрлі арналарын теледидар, радио, баспасөз, сыртқы 

жарнама, әлеуметтік желілер қолдану; 

 - қоғамда азаматтық белсенділікті (студенттік белсенділікті) дамыту үшін түрлі 

нысандар арқылы, оның ішінде еріктілер мен қайырымдылық сияқты нысандар арқылы 

қолайлы жағдай жасау; 

- азаматтық қоғам институттарының жұмысы арқылы құқықтық сананы 

қалыптастыру;  

- үкіметтік емес ұйымдарды қоғамдық қорғаушы институтын құруға бағытталған 

жобаларды әзірлеуге тарту;  

- жастардың хабардар болуы мен білімділігінің жоғары деңгейіне қол жеткізу 

жөніндегі бірлескен ақпараттық және ағартушылық науқандарды іске асыру; 

- қақтығыстарды шешу тетіктерін, келіссөздер және медиация орталықтары арқылы 

дауларды сотқа дейін реттеу практикасын белсенді енгізу; 

- гендерлік теңдікті дамыту және нығайту, қоғамдық санада әйелдер мен ерлер 

құқықтарының қатынастарындағы теріс стереотиптерді еңсеруге жәрдемдесу 

5.3. Есептілік қағидаты  

- қоғамдық бақылау тетіктерін дамыту; 

- университетте басқару бойынша шешім қабылдау үрдісінде ашықтықты арттыру 

үшін басқарудың алқалық органдары (Ғылыми кеңес және т.б.) құрамына студенттік 

қоғамдастықтың қатысуын қамтамасыз ету; 

- студенттік қоғамдастықтың өзін-өзі басқару жүйесі арқылы бақылау тетіктерін 

күшейту; 

- қызметі туралы бірінші басшының есебін жыл сайын тыңдау; 

- университетте басқаруды міндетті түрде әділдікке, адалдыққа, жауапкершілікке, 

ашықтыққа, кәсіпқойлыққа және құзыреттілікке құру; 

- білім беру үрдісінің барлық қатысушыларының құқықтары мен мүдделерін 

қорғау.  

5.4. Академиялық парасаттылық (адалдық) қағидаты 

- академиялық адалдықтың нақты, әділ және объективті стандарттарын, дәйексөз 

және мінез-құлық ережелерін сақтау; 

- білім алушының академиялық адалдық қағидалары мен стандарттарын бұзғаны 

үшін жауапкершілікке тарту; 

- оқыту нәтижелерін әділ және объективті бағалау жүйесі шеңберінде білім 

алушыларға жоғары талаптар қою; 

- академиялық адалдықтың принциптері мен стандарттарын, өзара сыйластық пен 

әділдікті үйрететін оқытушы ретіндегі жоғары жауапкершілікті қамтамасыз ету; 

 - академиялық адалдық принциптерін сақтау бойынша әрбір білім алушылар мен 

білім беру бөлімінің қызметкерлердің жүктелген міндеттерді адал орындау; 

- жалпы сипаттағы сыбайлас жемқорлыққа қарсы ішкі құжаттарды әзірлеу және 

қабылдау;  

- сыбайлас жемқорлыққа қарсы мониторингті және сыбайлас жемқорлық 

тәуекелдерін талдауды жүзеге асыру. 

 

6. УНИВЕРСИТЕТТЕ СЫБАЙЛАС ЖЕМҚОРЛЫҚҚА ҚАРСЫ 

МӘДЕНИЕТТІ ҚАЛЫПТАСТЫРУҒА БАҒЫТТАЛҒАН ІС-ШАРАЛАР 

 

Сыбайлас жемқорлыққа төзбеушілік ахуалын қалыптастыру – бұл университеттің 

барлық қызметкерлерінің жосықсыздықтың кез келген көріністеріне қарсы тұру 

қажеттілігіне деген сенімін нығайту жөніндегі іс-шаралар кешені. Университеттің 

сыбайлас жемқорлық қызметі жалпы білім беру, ақпараттық және ұйымдастырушылық 

сипаттағы шаралар кешені арқылы жүзеге асырылады, оларға мыналар жатады: 

6.1. Университет қызметінің барлық салаларында сыбайлас жемқорлыққа қарсы 

тиімді технологиялар мен тетіктерді енгізу; 

6.2. Университетте сыбайлас жемқорлыққа қарсы сауаттылықты және сыбайлас 

жемқорлықтың қауіптілігі туралы мақсатты жұмыс жүргізу; 

6.3. Білім алушылар мен қызметкерлерді сыбайлас жемқорлыққа қарсы іс-қимыл 

процесіне тарту; 

6.4. Білім алушылар арасында патриотизмге тәрбиелеу және белсенді азаматтық 

ұстаным бойынша тиімді бағдарламаларды енгізу; 

6.5. Университетте жүргізілетін барлық әлеуметтік сауалнамалары арқылы 

сыбайлас жемқорлыққа қарсы тұрақты мониторинг жүргізу; 

6.6. Қызметкерлер мен білім алушылардың университеттің интернет-ресурсында 

сыбайлас жемқорлыққа қарсы бағыттағы құқықтық ақпаратқа кең қолжетімділігін 

қамтамасыз ету. 

 

7. ЖАТАҚХАНАДАҒЫ ОРЫНДАРДЫ БӨЛУ 

 

7.1. Білім алушы университеттің ақпараттық жүйесі арқылы өтінім қабылдау және 

өтінімдерді объективті қарау; 

7.2. Жатақханаға орналастыру процесінің ашықтығы мен объективтілігін 

қамтамасыз ету; 

7.3. Білім алушы критерийлеріне сәйкес кезекпен (мүгедек балалар, жетім балалар, 

ата-анасының қамқорлығынсыз қалған балалар, мүгедек ата – аналары бар балалар, 

ұлттық бірыңғай тестілеуде жоғары балл жинаған студенттер, "Алтын белгі" және "Үздік 

аттестат" белгілерінің иегерлері, 4 немесе одан да көп кәмелетке толмаған немесе оқитын 

көп балалы отбасылардың балалары, бір ата-анасы бар отбасылардың балалары) 

орналастыру; 

7.4 Жатақханада ішкі тәртіп ережелерін қадағалау және жүйеде білім алушылардың 

барлық құқық бұзушылықтарын тіркеу. 

 

 

8. УНИВЕРСИТЕТ БАСШЫЛАРЫНЫҢ, ПРОРЕКТОРЛАРЫНЫҢ ЖӘНЕ 

ҚЫЗМЕТКЕРЛЕРІНІҢ СЫБАЙЛАС ЖЕМҚОРЛЫҚҚА ҚАРСЫ ІС-ҚИМЫЛ 

МЕН АЛДЫН АЛУҒА БАҒЫТТАЛҒАН ЖҰМЫСТЫ ҰЙЫМДАСТЫРУ 

ЖӨНІНДЕГІ ДЕРБЕС ЖАУАПКЕРШІЛІГІ 

 

«Сыбайлас жемқорлыққа қарсы іс-қимыл туралы» Қазақстан Республикасы 

Заңының 22-бабына сәйкес сыбайлас жемқорлыққа қарсы іс-қимылды өз құзыреті шегінде 

барлық ұйымдар мен лауазымды адамдар жүргізуге міндетті. 

Сыбайлас жемқорлыққа қарсы іс-қимыл мен алдын алуға бағытталған шаралардың 

тиімділігі көбінесе университет басшысы мен қызметкерлерінің іс-әрекеттің нақты 

ұстанымымен, қызметтің жүйелілігімен  және үздіксіздігімен сипатталуы тиіс.  

Шерхан Мұртаза атындағы  

Халықаралық Тараз университеті 

ҚЕ 1-3-1-2023 

Шерхан Мұртаза атындағы Халықаралық  
Тараз университетінің 

Сыбайлас жемқорлыққа қарсы стандарты 

«Заң» басқармасы 

СМЖ «Заңды 
қамтамасыз ету»  

ҮК ҚҮ 17-2023 

 

12 
 

10. ӨЗГЕРІСТЕРДІ ТІРКЕУ ПАРАҒЫ 
 

№ Бөлім № Парақ № 

Күні, 

енгізу 

ережесі 

Негізі Өзгерту Қолы 

1 2 3 4 5 6 7 

       

       

       

       

       

       

       

       

       

       

       

       

       

       

       

       

       

       

       

       

 


